
AMALIYOTI

Askarov Zoxidjon Sadikjanovich
Yuridik	fanlar	falsafa	doktori,	Toshkent	Davlat	yuridik	universiteti	

Annotatsiya: Mazkur maqolada tashqi mehnat migratsiyasi sohasida Yevropa Ittifoqi davlatlarida amalga oshirilayotgan 
islohotlar, ushbu sohada olib borilayotan davlat siyosatining asosiy yo‘nalishlari hamda bu boradagi mavjud norma-
tiv-huquqiy	hujjatlarning	tahlili	ayrim	Yevropa	davlatlarning	tajribasi	misolida	atroflicha	o‘rganib	chiqilgan.

Kalit so‘zlar: Migratsiya jarayonlari, Yevropa Ittifoqi, mehnat migranti, “YIning havo rang kartasi”, migratsiya siyosati, inte-
gratsiya jarayonlari, noqonuniy migratsiya.

EUROPEAN	PRACTICE	OF	STATE	POLICY	IN	THE	FIELD	OF	EXTERNAL	LABOR	MIGRATION

Abstract:	This	article	reflects	in	detail	the	reforms	carried	out	in	the	EU	countries	in	the	field	of	external	labor	migration,	
the main directions of state policy in this area, as well as the analysis of existing regulatory legal documents in this area 
on the example of the experience of individual European countries.

Key words: Migration processes, European Union, migrant worker, «EU color map», migration policy, integration pro-
cesses, illegal migration
ЕВРОПЕЙСКАЯ	ПРАКТИКА	ГОСУДАРСТВЕННОЙ	ПОЛИТИКИ	В	СФЕРЕ	ВНЕШНЕЙ	ТРУДОВОЙ	МИГРАЦИИ

Аннотация:	В	данной	статье	подробно	изучены	реформы,	проводимые	в	странах	ЕС	в	сфере	внешней	трудовой	
миграции,	основные	направления	государственной	политики	в	этой	сфере,	а	также	анализ	существующих	норма-
тивных	правовых	документов	в	этой	области	на	примере	опыта	отдельных	европейских	стран.

Ключевые	 слова:	 Миграционные	 процессы,	 Евросоюз,	 трудовой	 мигрант,	 «цветная	 карта	 ЕС»,	 миграционная	
политика,	интеграционные	процессы,	нелегальная	миграция.

K I R I S H
Bugungi kunda, BMT ma’lumotiga ko‘ra, Yevropa davlatlarida ikki million mehnat migrantlari mavjud1.	Dun-

yoning har bir davlati, shu jumladan, Yevropa mamlakatlari ham migratsiya oqimlarining o‘ziga xos xususiyat-
lariga ega. Bu Yevropa Ittifoqining umumiy talablari, shuningdek, quyidagi omillar bilan bog‘liq: mamlakatning 
tarixiy,	geografik,	siyosiy,	ijtimoiy-iqtisodiy,	madaniy,	etnik	o‘ziga	xosligi.	Bu	o‘ziga	xoslik	tabiiy	ravishda	Yevropa	
Ittifoqi davlatlarining migratsiya siyosati va qonunchiligida, shuningdek, mehnat migrantlariga nisbatan huquqni 
qo‘llash amaliyotida o‘z ifodasini topadi.

Migratsiya	siyosatini	tartibga	soluvchi	Yevropa	qonun	hujjatlariga,	1990-yildagi	Dublin	konvensiyasi,	2001-
yil 15-martdagi 539-sonli Nizom, Migratsiya siyosati sohasida Yevropa Ittifoqi strategiyasi bo‘yicha Gaaga 
dasturi, 1977-yildagi mehnat migrantlarining huquqiy maqomi to‘g‘risidagi Yevropa konvensiyasi va boshqalar 
kiradi.

M A V Z U G A  O I D  A D A B I Y O T L A R  T A H L I L I
T.	 Y.	 Xabriyevaning	 fikricha,	 aktlarning	 birlashuv	 darajasiga	 qarab	 migratsiya	 munosabatlarini	 tartibga	

solishning bir qancha modellarini ajratish mumkin. Shunday qilib, umumiy huquq oilasiga mansub davlatlar 
– Buyuk Britaniya va AQSh qonunchiligi kamroq konsolidatsiyalangan va romano-german huquqiy oilasi mam-

1 Qarang: Mehnat migratsiyasi: O‘zbekistonni Yaponiya va Janubiy Koreya kelajagi kutyaptimi? / URL: https://sputniknews-uz.
com/20201116/Menat-migratsiyasi-zbekistonni-Yaponiya-va-Zhanubiy-Koreya-kelazhagi-kutyaptimi-15415881.html, – murojaat sa-
nasi 22.11.2022

lakatlarida – Fransiya va Germaniyada ko‘proq konsolidatsiyalangandir. Shu bilan birga, har bir mamlakat 
o‘zlari manfaatdor bo‘lgan ma’lum immigrantlar kasblarining ro‘yxatini belgilaydi2.

Mutaxassislarning	fikricha,	Yevropaning	tarixiy	rivojlanishida	migratsiya	siyosatining	to‘rtta	modelini	ajratib	
ko‘rsatish mumkin:

a) imperiya modeli, bu davlatlarning qat’iy yagona siyosat olib borishidan iborat. Bu siyosat Buyuk Bri-
taniya, Avstriya-Vengriya va Usmonli imperiyalari tomonidan olib borilgan;

b) umumiy tarixiy ildizlarga, milliy o‘zlikka, madaniyatga, tilga, etnik jamoaga asoslangan etnik model. 
Ushbu siyosat Germaniya davlati tomonidan amalga oshirilgan bo‘lib, u yerda ota-onalardan biri nemis 
bo‘lmasa, chet elliklar ko‘pincha fuqarolikdan mahrum qilinganlar. Fuqarolik maqomini nemis ko‘ch-
manchilarining avlodlari (Aussiedler) olganlar;

d) siyosiy jihatlar hisobga olingan respublika modeli. Shunday qilib, agar ular ma’lum siyosiy talablarni 
qabul qilgan va bajargan bo‘lsa, fuqarolarga fuqarolik berilgan. Masalan, Fransiyada “tuproq qonuni” 
qabul qilingandan keyin Fransiyada tug‘ilgan har bir chaqaloq fuqarolikni olishi mumkin edi;

e) jamiyatdagi madaniy tafovutlarga yo‘l qo‘yilishi g‘oyasiga asoslangan multimadaniy model. Chet elliklar 
mehnat bozori ishtirokchilari sifatida qarorlar qabul qilishda ovozga ega hisoblanganlar3.

Yuqori malakali mehnat migrantlarining Yevropa Ittifoqida bo‘lishini qonuniylashtirish maqsadida bu yerda 
“oilani birlashtirish” huquqi o‘rnatilgan bo‘lib, unda mehnat migranti besh yil amalda mamlakatda yashaganidan 
so‘ng “uzoq muddatli Yevropa Ittifoqi rezidenti” maqomini olishi mumkin. Bu ishlashni davom ettirish uchun 
imkoniyatlar yaratadi4.

T A H L I L  V A  N A T I J A L A R
Bugungi kunda Yevropa Ittifoqi davlatlarining migratsiya siyosati quyidagilarga qaratilgan:

● noqonuniy migratsiyani istisno qilishni ta’minlaydigan migratsiya siyosatini shakllantirish;

● yuqori malakali ishchilarning mamlakatga kirishi uchun sharoit va imkoniyatlar yaratish;

● qabul qiluvchi davlatga kirib keluvchi va doimiy yashash uchun qolganlarning integratsiyalashuv jara-
yonini takomillashtirish;

● migratsiya, etnik muammolarni hal qilish, yagona huquqiy tizimni tashkil etish va integratsiyani rivojlan-
tirish uchun shart-sharoitlarni yaratish.

Nemis olimi Ulf Rinne migratsiya siyosatining o‘zaro bog‘liq bo‘lgan ikki turini ajratib ko‘rsatadi:

1) tanlov va tartibga solish, ular orqali migrantlarning mamlakatga kirishi, chiqishi va bo‘lishi qoidalari 
o‘rnatiladi. Ushbu turdagi migratsiya siyosati qabul qiluvchi mamlakatda migrantlarning soni va kasbiy 
sifatini boshqarishga qaratilgan. Immigratsiya mamlakatlari migrantlarni jalb qilishning turli mexanizm-
laridan foydalanadi: ball tizimi, mehnat kvotasi va boshqa qonuniy cheklovlar va/yoki imtiyozlar;

2) yangi migrantlar tomonidan ijtimoiy natijalarga erishishga qaratilgan integratsiya siyosati va dasturlari. 
Migratsiya siyosatining ushbu turiga quyidagilar kiradi:

a) kutib oluvchi dasturlar;

b) til o‘rgatish;

d) mehnat bozori;

e) diskriminatsiyaga qarshi siyosat5.

1977-yilda imzolangan Mehnat migrantlarining huquqiy maqomi to‘g‘risidagi Yevropa konvensiyasi mehnat 
migrantini “bir Ahdlashuvchi Tomon tomonidan o‘z hududida haq to‘lanadigan ishlarni bajarish uchun yashashga 
ruxsat	berilgan	ikkinchi	Ahdlashuvchi	Tomon	fuqarosi”	deb	ta’riflaydi.	Unga	ko‘ra,	mehnat	migranti	–	bu	boshqa	
davlat tomonidan o‘z hududida haq to‘lanadigan ishlarni bajarish uchun yashashga ruxsat berilgan ikkinchi 

2	 Qarang:	Хабриева	Т.	Я.	Миграционное	право	России:	теория	и	практика.	-	М.,2008.	-	С.	259.
3 Qarang: Lahav G. Immigration and Politics in the New Europe: Reinventing Borders. Cambridge: Cambridge University Press. 2004 

P. 210.
4	 Qarang:	Direktiva	Soveta	YeS	ob	uchrejdenii	«Evropeyskoy	goluboy	kartы»,	2009	//	URL:	http://eulaw.edu.ru/documents/legislation/

svob_peredv/blue_card.htm, – murojaat sanasi: 21.04.2023.
5	 Qarang:	Rinne	U.	The	Evaluation	of	Immigration	Policies.	IZA	DP	№	6369.	Forschungsinstitut	zur	Zukunft	der	Arbeit.	February	2012.	

27 r.

ularning oila a’zolariga ijtimoiy ta’minot sohasida o‘z fuqarolari bilan bir xil rejimni, shu jumladan, ijtimoiy va 
tibbiy yordam ko‘rsatishni ta’minlash majburiyatini oladilar6.

Yevropa davlatlarining mehnat migratsiyasi sohasidagi munosabatlarni tartibga solishdagi asosiy vazifalari 
quyidagilardan iborat: 

1) noqonuniy migratsiyaning oldini olish va unga qarshi kurashish; 

2) bandlik amalga oshirilishi kerak bo‘lgan mutaxassisliklarning (bo‘sh ish o‘rinlarining) davlat ro‘yxatini 
tasdiqlash; 

3) malakali mutaxassislarni saqlab qolish va o‘z vataniga qaytishga rag‘batlantirish; 

4) milliy va mintaqaviy darajada migratsiya siyosatini uyg‘unlashtirish; 

5) moslashish siyosati; 

6) ikki fuqarolik huquqini olish va boshqalar.

Shu bilan birga, ichki mehnat bozorini migrantlardan himoya qiluvchi mexanizm ikkita o‘tish davrini o‘z 
ichiga oladi:

a) migrantlarni qabul qilishning turli shartlarini vaqt va mamlakatlar bo‘yicha (“eski” va “yangi” Yevropa 
Ittifoqiga a’zo davlatlar) belgilaydigan vaqt doirasi;

b) cheklovlar (ishlashga ruxsatnomani oldindan olish va mehnat munosabatlarini ro‘yxatdan o‘tkazish).

O‘tish davrining davomiyligi va soliq yig‘ish miqdori har bir davlat tomonidan mustaqil belgilanadi.
Misol uchun, qabul qiluvchi davlat ma’lum yoshdagi, sog‘lig‘i yaxshi va jinoiy javobgarlikka tortilmagan 

migrantlarga qiziqish bildirishi mumkin. Bir qator mamlakatlar yuqori malakali ishchilar va yoshlarning immi-
gratsiyasini rag‘batlantiradi. Ko‘pgina Yevropa davlatlari mehnat resurslarining bandlik holati, uy-joy bozori, 
import qiluvchi mamlakatdagi ijtimoiy-siyosiy vaziyatni hisobga olgan holda immigratsiya kvotasini tasdiqlaydi. 
Ayrim mamlakatlar migrantlar oqimini kamaytirish maqsadida ma’lum bir davlatlar uchun miqdoriy cheklovlar 
o‘rnatadilar, mazkur davlat migrantlarining mamlakatda qolish muddatiga cheklovlar qo‘yadi. Bir qator dav-
latlar mehnat qilayotgan mamlakatga valyuta mablag‘larini jalb qilish maqsadida emigrantlar uchun yuqori foiz 
stavkasi bo‘yicha valyuta hisobvaraqlarini ochadi, mehnat migrantlarining ish haqining o‘z mamlakatiga o‘tka-
zishi kerak bo‘lgan ulushini belgilaydi7.

Yevropa Ittifoqi quyidagi tamoyillarga asoslangan noqonuniy migrantlar mehnatidan foydalanishni chek-
lash qoidalarini doimiy ravishda takomillashtirib boradi va qattiqlashtiradi. Birinchidan, xorijliklarni ishga 
olishdan oldin ish beruvchilar bajarishi kerak bo‘lgan ma’muriy talablar mavjud. Ikkinchidan, huquqbuzarlarga 
nisbatan da’vo arizalarini ko‘rib chiqish tartiblari uyg‘unlashtirilgan. Uchinchidan, noqonuniy mehnat migrantla-
rini ishga jalb qilish holatlarini aniqlash bo‘yicha yillik auditdan o‘tkaziladigan korxonalar soni 2 foizdan 10 foizga 
oshirilgan8.

Malakali mutaxassislar va ularning oilalari uchun Yevropa Ittifoqining ma’lum bir davlatida ishlash huquqiga 
ega bo‘lish imkonini beruvchi yashash uchun ruxsatnomalarni “YIning havo rang kartasi” («Blaue Karte EU»)
berish amaliyoti keng tarqalgan9. Ushbu amaliyotning maqsadi uchinchi mamlakatlardan, Yevropa Ittifoqiga 
kirmaydigan mamlakatlardan yuqori malakali mutaxassislarni jalb qilishdan iboratdir.

XX	asr	oxirigacha	Yevropaga	malakali	migrantlarni	jalb	qilish	siyosati	cheklovchi	xarakterga	ega	edi.	Biroq,	
XXI	asrning	boshlarida	inson	kapitalini	jalb	qilish	bo‘yicha	AQShga	yetib	olishga	urinayotgan	Yevropa	davlatlari	
yuqori texnologiyalar, tibbiyot, menejment va boshqa sohalardagi mutaxassislar uchun vaqtinchalik migratsiya 
dasturlarini ishga tushirdilar. Mehnat migrantlari, agar ular ma’lum muddat ishlagan bo‘lsa, mamlakatda doimiy 
yashash uchun ruxsat olish huquqini oldilar. Buyuk Britaniya va Germaniyada ma’lum darajadagi moliyaviy 
jamg‘armaga ega yuqori malakali migrantlarga hech qanday maxsus ruxsatnomalarsiz mamlakatda bir yil-
gacha qolish va ish izlash imkonini beruvchi migratsiya dasturlari mavjud10.

Yevropa Ittifoqi migratsiya siyosatining asoslari 1999-yildagi Amsterdam kelishuvlarida shakllantirilgan 
bo‘lib, unda uchinchi davlat fuqarolarining erkin harakatlanishi va yashash huquqi, viza qoidalari va uzoq mud-

6	 Qarang:	European	Convention	on	the	Legal	of	Migrant	Workers,	Strasbourg,	24.	XI.	1977.
7	 Qarang:	Чугунова	С.	В.	Регулирование	легальной	трудовой	миграции	из	третьих	стран	по	праву	ЕС:	Автореф.	дис.	...	канд.	

юрид.	наук.	-	М.,	2012.	-	С.	11	-	18.
8	 Qarang:	Жданов	И.	Надгосударственная	практика	управления	миграционными	процессами	в	ЕС	//	Власть.	2007.	-	№7.	-	С.	

98-102.
9	 Qarang:	Европейская	директива	№	2009/50/ЕС	от	25.05.2009	года.
10 Qarang: Borjas G.J. Increasing the supply of labour through immigration, measuring the impact on native-born workers. Center for 

Immigration Studies, 2004. – R. 5 – 6.

datli vizalar va yashash uchun ruxsatnomalar berish tartib-qoidalari standartlari, jumladan, oilalarni birlashtirish 
maqsadida, shuningdek, noqonuniy migrantlarni vataniga qaytarish shartlari to‘g‘risidagi qoidalar belgilangan. 
Yevropa migratsiya siyosatining tahlili shuni ko‘rsatadiki, migratsiya muammolari milliy suverenitet sohalariga 
ta’sir qiladi va chuqur siyosiylashgan. Mehnat migratsiyasi holatiga aksariyat Yevropa davlatlarining bir necha 
o‘n yillar davomida “nol immigratsiya siyosati” qo‘llanilishi ta’sir ko‘rsatdi. Bu umumiy migratsiya siyosatini 
shakl	lantirish	va	amalga	oshirish	har	doim	ham	muvaffaqiyatli	bo‘lmasligiga	olib	keldi,	ba’zida	aniq	muvaffaqi-
yatsizliklar mavjud edi.

Yevropa Ittifoqi mamlakatlarida migrantlarni moslashtirish mexanizmlari, jumladan, til o‘rgatish va maxsus 
integratsiya kurslarini davlat tomonidan tartibga solinishi muhim o‘rinni egallaydi. Masalan, Fransiyada “qabul 
qilish va integratsiya bo‘yicha shartnoma” mavjud bo‘lib, u lingvistik tayyorgarlik, hayotning o‘ziga xos xusu-
siyatlarini o‘rganish va migrantga “ijtimoiy kurator” tayinlashni o‘z ichiga oladi, Germaniyada esa maxsus 
“Migratsiya masalalari bo‘yicha birlamchi maslahat xizmati” tashkil etildi. Barcha xarajatlar davlat tomonidan 
qoplanadi. Tartibga solishning qiziqarli chora-tadbirlari qatoriga, ish beruvchilarga birinchi o‘rinda o‘z mamlakat-
laridan qidirmasdan uchinchi mamlakatlardan kerakli ishchi kuchini yollash imkonini beruvchi mutaxassisliklar 
ro‘yxatini davlat tomonidan tuzilishini ko‘rsatishimiz mumkin11.

Shu nuqtayi nazardan, Germaniya kabi mehnat migrantlarini ommaviy ravishda jalb etuvchi davlatlar, shu-
ningdek, sobiq mustamlakalarining an’anaviy madaniy me’yorlari, lingvistik va boshqa aloqalarga asoslangan 
faol mehnat migratsiyasi jarayonlari bilan ajralib turadigan Fransiya kabi davlatlarning migratsiya siyosati 
tajribasi qiziqish uyg‘otadi. Ularning tajribasini o‘rganish nafaqat nazariy, balki amaliy jihatdan muhim ahami-
yatga. Bu sizga migratsiya jarayonlarining rivojlanish tendensiyalari va xususiyatlarini aniqlash, mamlakatning 
migratsiya siyosatining mohiyatini tushunish, shuningdek, migratsiya siyosatini amalga oshirishda ular bilan 
o‘zaro aloqalarni o‘rnatish imkonini beradi.

Germaniyada 2005-yilda migratsiya qonunchiligiga kiritilgan tuzatishlar va migratsiya siyosatini isloh qilish 
natijasida migrantlar ulushi sezilarli darajada oshdi. Federal Mehnat va ijtimoiy ishlar vazirligi Germaniyada 
vaqtinchalik chet ellik ishchilarni integratsiya qilish siyosatini amalga oshirmoqda12. Chet el fuqarolari, agar 
xalqaro shartnomalarda boshqacha qoida nazarda tutilgan bo‘lmasa, Germaniyada ishlash uchun Mehnat 
idorasidan ruxsat olishlari kerak. Shu bilan birga, alohida davlatlar bilan tuzilgan shartnomalar mamlakatga 
mehnat resurslarini jalb qilishning muhim yo‘nalishi bo‘lib hisoblanadi. Masalan, Yevropa Ittifoqi davlatlari va 
jo‘natuvchi davlatlar o‘rtasidagi ikki tomonlama kelishuvlar migrantning o‘z mamlakatida (Germaniya va Maro-
kash, Germaniya va Turkiya) ishlab topgan pensiya to‘lovlarini amalga oshirish qoidalarini belgilaydi. Mehnat 
migrantlarini ishga joylashtirish masalalari “Chet elliklarning Germaniya Federativ Respublikasi hududiga kirishi 
va bo‘lishi to‘g‘risida”gi qonunda, Germaniyaning 1990-yilgi «Chet elliklar to‘g‘risidagi qonunni amalga oshirish 
to‘g‘risida» qonunida, “Federativ Respublikasi fuqarosi bo‘lmagan shaxslarga ishlash uchun ruxsatnomalar 
berish to‘g‘risida”gi hukumat qarorlarida o‘z aksini topgan.

Mehnat masalalari bo‘yicha Federal idora “Bandlikka ko‘maklashish to‘g‘risida”gi qonunning bajarilishini 
nazorat qiladi, mehnat bozoriga chet el ishchi kuchini qabul qilish, shuningdek, ishga ruxsatnomalar berish 
va chet el ishchi kuchidan noqonuniy foydalanganlik uchun ish beruvchilarga nisbatan sanksiyalarni tartibga 
soladi.	Hududiy	bandlik	xizmatlari	mehnat	migratsiyasi	sohasida	davlat	dasturlarini	amalga	oshiradi.

Germaniyada mehnat migrantlari bilan ishlash mexanizmi mehnat munosabatlari sohasida migratsiya 
siyosatini olib borishni ta’minlovchi tashkiliy, huquqiy, axborot va boshqa vositalar va muassasalar tizimidir. 
Uning asosiy belgilari: mehnat migratsiyasi sohasida institutlar va qonun hujjatlarining mavjudligi; noqonuniy 
mehnat migratsiyasiga qarshi kurashish; kontrabandachilarga va chet ellik noqonuniy ishchilar migratsiyasiga 
jalb qilingan ish beruvchilarga nisbatan sanksiyalar mavjudligidir.

Fransiyaning migratsiya sohasidagi davlat tizimining o‘ziga xos xususiyati Fransiyaning Immigratsiya, inte-
gratsiya, milliy o‘ziga xoslik va ijtimoiy rivojlanish vazirligiga (L’immigration, l’integration, l’asile et le developpe-
ment solidaire) qo‘shimcha ravishda boshqa mamlakatlarda mavjud bo‘lmagan ikkita davlat organi: Integrat-
siya	bo‘yicha	Oliy	Kengash	(Hukumatga	bo‘ysunadi,	integratsiya	siyosatini	ishlab	chiqish	va	amalga	oshirish	
vazifalarini bajaradi) va Ijtimoiy yordam jamg‘armasi (Mehnat va birdamlik vazirligi tarkibida ishlaydi, migrantlar 
uchun o‘quv dasturlarini moliyalashtiradi va ularga imtiyozlar beradi) faoliyat yuritishidir13. An’anaga ko‘ra, 
shartnoma asosida ishchi kuchini jalb qilish bo‘yicha shartnomalar davlatning sobiq mustamlakalari – Mag‘rib 
mamlakatlari bilan tuzilgan.

11	 Qarang:	Иванов	А.Г.	 Государственное	 регулирование	 внешней	 трудовой	миграции:	 опыт	ЕС,	Франции,	 Германии,	США	 //	
Вестник	Российского	университета	дружбы	народов.	–	Серия:	Политология.		2009,	№	3.		-	С.	61	–	62.

12	 Qarang:	Менц	Г.	«Полезные»	гастарбайтеры,	обременительные	беженцы	и	вторая	волна	сокращения	социальных	расходов:	
связь	между	миграцией	и	государством	всеобщего	благосостояния	//	Прогнозис.	2007.	№	1	(9).	-	С.	2-15.

13	 Qarang:	 Орешина	 Н.И.	 Административно-правовое	 регулирование	 противодействия	 незаконной	 миграции	 в	 зарубежных	
странах:	дис.	…	канд.	юрид.	наук.	М.,	2010.	-	С.	53,	67-89.

SFransiyaning tub aholisi bilan teng bo‘lgan migrantlarning huquqiy tengligi qonun bilan mustahkamlangan. 

Masalan, Chet elliklarning kirishi va bo‘lishi va boshpana olish huquqi to‘g‘risidagi Kodeks, Immigratsiya va inte-
gratsiya to‘g‘risida 2006-yil 24-iyuldagi 2006-911-sonli qonunlar chet el fuqarolarining mehnatiga oid normalarni 
birlashtiradi, bu esa huquqni muhofaza qilishni sezilarli darajada osonlashtiradi. Fransiyaning migratsiya siyo-
sati so‘nggi paytlarda selektiv, qat’iy nazorat qilinadigan immigratsiya tomon rivojlanayotgan qat’iyligi bilan 
ajralib turdi. Shunday qilib, ishonchsiz bo‘lgan 26 mingga yaqin xorijliklarni mamlakatdan chiqarib yuborish 
uchun kvotalar tizimi joriy etildi. Fransiyada ishlashni xohlovchilar, ushbu mamlakatda yashayotgan fransuz 
fuqarolari va migrantlari maujudbo‘lgan tegishli bo‘sh ish o‘rinlariga ariza bermasligini isbotlashlari kerak14.

Yevropa Ittifoqi va bir qator postsovet mamlakatlari (Ukraina, Belarus, Moldova, Armaniston, Ozarbayjon 
va Gruziya) o‘rtasida tuzilgan Sharqiy hamkorlik (EaP) loyihasini amalga oshirish tajribasi qiziqish uyg‘otadi. 
Yevropa Ittifoqi o‘z faoliyati doirasida hamkor mamlakatlarni migratsiya strategiyasini va ularning boshqaruv 
institutlarini mustahkamlash va amalga oshirishiga yordam beradi va moliyaviy resurslar bilan ta’minlaydi.

Shunday qilib, G‘arbiy Yevropa mamlakatlarida migratsiya holati va amalga oshirilayotgan tegishli siyo-
satning tahlili shuni ko‘rsatdiki, bugungi kunda u yerda ishlashga ruxsat berishda kvota tizimidan malakali 
migrantlarni tanlashning ball tizimi foydasiga voz kechish ketmoqda, chunki kvotalar tizimi bu “eskirgan tizim 
bo‘lib, mehnat bozorining zarur ishchi kuchiga mavjud bo‘lgan real ehtiyojlarini qondirmaydi” deb hisoblanadi15. 
Darhaqiqat,	vaqtinchalik	mehnat	migrantlari	sonini	ko‘rsatish	amaliyoti	o‘zini	oqlamaydi,	kvotani	asoslash	me	-
xanizmi esa aniq emas, amalda ularning hajmi ko‘p hollarda tugamaydi.

Bir qator Yevropa mamlakatlarida chet el fuqarolari va fuqaroligi bo‘lmagan shaxslarning huquqlari va 
erkinliklarini himoya qilish bo‘yicha Ombudsman lavozimining ta’sis etilishi alohida e’tiborga loyiq, uning vazifasi 
migrantlar huquqlarini himoya qilish, migrantlarning Yevropa jamiyatiga kirib borishi va integratsiyasi bo‘yicha 
takliflar	ishlab	chiqish,	mehnat	migrantlariga	nisbatan	kamsitishning	oldini	olish	choralarini	ko‘rish,	migratsiya	
holatini kuzatish va migratsiya siyosati samaradorligini oshirish bo‘yicha tavsiyalar ishlab chiqishdan iboratdir.

Shu munosabat bilan migratsiya jarayonlarini tartibga solishning Yevropa amaliyotini tahlil qilish asosida 
mehnat migrantlari huquqlarini himoya qilishni yaxshilashga yordam beradigan quyidagi chora-tadbirlar va tar-
tiblarni belgilab olishimiz mumkin:

● mehnat migrantlari uchun eng kam ish haqi chegarasini ma’lum darajada belgilash;

● mehnat migrantlarining oila a’zolarining kirish tartibini soddalashtirish;

● migrantlarni malakasiz va yuqori malakali ishchilarga ajratish, bu yuqori malakali ishchilarga qo‘yiladi gan 
talablarni soddalashtirishni nazarda tutadi.

O‘zbekiston nuqtayi nazaridan Yevropa davlatlari tomonidan - ishchi kuchi eksport qiluvchi mamlakat-
larga amalga oshirilayotgan iqtisodiy yordam dasturlari alohida e’tiborga loyiq. Bu dasturlar asosan mehnat 
migrantlari donor-mamlakatlari va ularni qabul qiluvchi davlatlar o‘rtasida migrantlar vatanida yangi ish o‘rinlari 
yaratishga ko‘maklashish bo‘yicha shartnomalar tuzish orqali amalga oshiriladi. Aftidan, O‘zbekiston tomonidan 
Yevropaning yetakchi davlatlari (birinchi navbatda, Germaniya, Fransiya, Italiya va h.k.) bilan bunday shart-
nomalarni tayyorlash va imzolashga qaratilgan aniq ish rejasini ishlab chiqish zarur. Bugungi kunga kelib, 
bunday ishlar qisman, faqat alohida mamlakatlar (Polsha, Germaniya) bilan olib borilmoqda va bu borada jiddiy 
yutuqlar mavjud emas.

Misol uchun 2017-2018-yillar mobaynida o‘sha vaqtdagi O‘zbekiston Respublikasining bandlik va mehnat 
munosabatlari vazirligi toomonidan “O‘zbekiston Respublikasi bilan Germaniya Federativ Respublikasi o‘rta-
sida O‘zbekiston Respublikasi fuqarolarini Germaniya Federativ Respublikasi hududida uyushgan holda ishga 
joylashtirish to‘g‘risida”gi Bitim loyihasi ishlab chiqildi va diplomatik kanallar orqali chet el tomoniga yuborildi. 
Biroq Germaniya tomonidan alohida davlatlarga ustunlik berish Jahon Savdo Tashkiloti (VTO) tamoyiliga zidligi 
sabab, mazkur hujjatni imzolash yuzasidan rad javobi olindi.

X U L O S A 
Umumiy xulosa sifatida shuni aytishimiz mumkinki, Yevropa Ittifoqi mamlakatlari migratsiya masalalarini 

turli huquqiy vositalar bilan hal qilishga intilmoqda, migrantlarni tanlash, bandlik masalalarida milliy manfaatlarni 
himoya qilish bilan va mehnat bozori sohasida yuzaga kelgan vaziyatga bevosita bog‘liqdir. Ta’kidlash joizki, 
migratsiyaga oid qonun hujjatlarini birlashtirishda mazmunana YeI mamlakatlarining milliy qonunchiligini o‘zida 
ifoda etgan umumevropa aktlari muhim rol o‘ynaydi.

14	 Qarang:	 Громцев	 О.В.	 Политические	 и	 правовые	 аспекты	 регулирования	 транснациональной	 трудовой	 миграции:	
сравнительный	опыт	России	и	стран	Западной	Европы:	дис.	…	канд.	полит.	наук.	С.-Петербург,	2015.	-	С.	142	-	143.

15	 Денисенко	М.Б.,	Хараева	О.А.,	Чудиновских	О.С.	Иммиграционная	политика	в	Российской	Федерации	и	странах	Запада:	
аналитический	сборник.	М.,	2003.	С.	12.

Shuni ta’kidlash lozimki, Yevropa davlatlariga mehnat resurslarini jalb qilishning muhim kanali Yevropa 
Ittifoqi mamlakatlari va jo‘natuvchi davlatlar o‘rtasidagi ikki tomonlama kelishuvlar bo‘lib hisoblanadi. Bugungi 
kundagi umumiy migratsiya holati va va Yevropa Ittifoqi mamlakatlarida bu borada amalga oshirilayotgan tegishli 
siyosat tahlili, ushbu davlatlarda malakali migrantlarni tanlashda ishlashga ruxsat berishda kvota tizimidan 
ball tizimi foydasiga voz kechish ehtimoli borligini ko‘rsatadi. Balli tizimning asosiy strategiyasi mezbon davlat 
ko‘proq manfaatdor bo‘lgan, yuqori malakaga ega bo‘lgan va qabul qiluvchi mamlakatda tezda moslashish 
qobiliyatiga ega bo‘lgan migrantlarni tanlashdan iborat. Shu munosabat bilan O‘zbekiston Respublikasi o‘z 
fuqarolarini ushbu mamlakatlarga mehnat faoliyatini amalga oshirish uchun yuborishda, mazkur holatga alo-
hida ee’tibor qaratishi lozim.

